
Oescultor Jesús Cepe-
da está a ultimar a 

nova imaxe do Cristo da 
Boa Morte que a Confra-
ría da Soidade estreará na 
tarde do vindeiro Martes 
Santo. A obra substitui-
rá á actual, de David dos 
Santos Feal.•                    Pax. 3

AXunta Xeral de Con-
frarías e Irmandades 

ten fixadas as datas que 
van marcar o preámbulo 
da Semana Santa de Fe-
rrol 2025, que se desen-
volverá entre o 13 e o 20 
de abril, do domingo de 
Ramos ao de Resurrec-
ción. A presentación do 

cartel, que será o 17 de 
xaneiro, marcará o co-
mezo da conta atrás, na 
que tamén terá lugar o 
Vía Crucis conxunto das 
cinco confrarías, o día 21 
de marzo e presidido pola 
imaxe do Nazareno da 
Confraría das Angustias; 
a presentación da revista 

Ecce Homo e o procesio-
nario, o día 28 de marzo, 
e a lectura do pregón, o 5 
de abril. Cómpre recordar 
que a Irmandade do San-
to Enterro protagonizará 
a imaxe da Paixón ferrolá 
do vindeiro ano, segundo 
a quenda establecida nos 
últimos anos.• 	               Pax. 2

O 17 de xaneiro comeza a 
conta atrás da Paixón 2025

Estrea da nova 
imaxe do Cristo 
da Boa Morte

Avanzan as tarefas 
para obter a réplica 
do Cristo do 
Desencravo          Pax. 6

Representación 
ferrolá no  Congreso 
de Irmandades de 
Sevilla                       Pax. 6

As confrarías de Do-
lores e a Mercé cum-

pren cada setembro coas 
súas titulares, dedicán-
dolles cultos litúrxicos e 
unha procesión nas súas 
festividades. Así, a irman-
dade servita iniciou o día 
13 un triduo en San Xiao 
que rematou o domingo 
15 coa tradicional saída 
procesional. Pola súa ban-
da, a Confraría da Mer-
cé celebrou un triduo do 
domingo 22 ao martes 
24 cuxos actos estiveron 
cargados de sentimento 
polo recente falecemen-
to da confrade Manuela 
Alonso, “Mimí”. Na saída 
procesional, Acotaga in-
terpretou “A morte non é 
o final”. •                    Pax. 4 e 5

Dolores e a Mercé cumpriron cos 
actos de homenaxe ás súas titulares

Fernando Iguacel, “o 
eterno secretario” 

como lle alcumou o obispo 
Gea, cumpriu neste 2024 
medio século en Dolores. 
Aos 18 entrou  na confra-
ría asumindo responsabi-
lidades, e hoxe segue, con 
65, aportando á Semana 
Santa.•                            Pax. 7

Fernando 
Iguacel, 50 anos 
aportando á 
Semana Santa

I   nmediatamente des-
pois do parón de agos-

to, a Xunta de Confrarías 
e Irmandades retomou as 
súas reunións e púxose a 
traballar na organización 
da próxima Semana Santa. 
O primeiro foi fixar da-
tas para os actos que cada 
ano marcan o preámbulo 
da Paixón ferrolá, desde a 
presentación do cartel ata 
o pregón.

Así, o cartel presenta-
rase o venres 17 de xanei-
ro, ás 19.00h. A Irman-
dade do Santo Enterro 
protagonizará o próximo 
ano a imaxe, que como é 
habitual viaxará xa á feira 
internacional de turismo 
Fitur en Madrid.

En 2025 celebrarase o 
Vía Crucis da Xunta de 
Confrarías. Será o venres 

día 21 de marzo, a partir 
das 20.00h, e seguindo o 
sistema de quendas esta-
blecido estará presidido 
pola imaxe do Nazareno 
da Confraría das Angus-
tias. Tamén será en ven-
res, o 28 de marzo, a pre-
sentación da revista Ecce 
Homo e do procesionario 

con todas as saídas que se 
sucederán desde o Do-
mingo de Ramos ata o de 
Resurrección, que nesta 
ocasión caerán en 13 e 20 
de abril. 

O sábado anterior ao 
Sábado de Paixón, o 5 de 
abril, celebrarase no teatro 
Jofre a lectura do pregón. •

A Xunta de Confrarías presentará 
o cartel de 2025 o 17 de xaneiro

Ano 1953, o primeiro e pe-
núltimo no que sae á rúa a San-
ta Cena das Escravas, portada 
por mariñeiros e escoltada 
pola Garda Civil. É un aposto-
lado que tallara Juan Sarmien-
to, carpinteiro de ribeira que 
traballaba nos estaleiros de 
Viveiro facendo mascaróns de 
proa e que ás veces tamén reci-
bía dos franciscanos encargos 
de imaxes que aínda procesio-
nan na Semana Santa daquela 
localidade. 

Este conxunto tamén foi un 
pedido deles, pero non queda-
ron conformes co resultado e 

Sarmiento tivo que tallar outro 
de principio a fin que todavía 
se conserva. Puido colocar esta 
na Graña e de alí pasou á cape-
la de San Roque. Temos certeza 

de que as túnicas eran malva, 
que Xesús levaba capa verme-
lla e que a de Xudas (o único 
sen resplandor nin nimbo) era 
amarela.

IMAXES PARA A HISTORIA
Foto orixinal do arquivo de Antonio Sixto García, restaurada e coloreada por Francisco de la Iglesia

A capela do 
Socorro acollerá 
a Luz de Belén o 
20 de decembro

Tamén acordou a 
Xunta de Confrarías 

a data de celebración da 
Luz de Belén, una ceri-
monia impulsada pola 
Delegación Episcopal de 
Confrarías da Diócese 
que terá lugar por ter-
ceiro ano consecutivo 
nas vésperas do Nadal. 
A igrexa do Socorro, ás 
20.00h, acollerá desta 
volta o evento, no que 
se compartirá a chama 
traída desde Belén como 
símbolo do desexo de 
paz para todos os homes 
de boa vontade. É unha 
iniciativa espallada por 
todo o mundo que inicia-
ron a finais dos anos 80 
os Scouts de Austria. 

As loterías das 
entidades, á 
venda no museo

As confrarías de Do-
lores, Mercé, An-

gustias e Soidade teñen á 
venda xa as súas loterías 
de Nadal. Todas poden 
comprarse no Museo da 
Semana Santa de Ferrol, 
aberto de martes a do-
mingos de 12.00 a 14.00 
e tamén os sábados e do-
mingos polas tardes, de 
17.30 a 20.30h.



3

AConfraría da Soida-
de protagonizará en 

2025 a estrea dunha nova 
imaxe na Semana Santa 
de Ferrol. Será o Cristo 
da Boa Morte que está a 
ultimar o imaxineiro sevi-
llano Jesús Cepeda, artista 
que xa fixo para a mesma 
irmandade a talla de San 
Pedro que procesiona o 
Domingo de Ramos des-
de 2022. 

A imaxe substituirá 
na procesión do Martes 
Santo á que tallou no ano 
2005 o escultor ferrolán 
David dous Santos Feal. 
Realizárase aquela obra 
coa intención de manter 
a advocación do Cristo da 
Boa Morte, tamén coñeci-
do como o da Luz, que se 
venerou nun oratorio da 

porta do Castro do anti-
go Ferrol medieval e que 
se conserva na capela da 
Orde Terceira. É un Cris-
to vivo, representado no 
momento agónico no que 
transita cara á morte. 

De novo nesta ocasión 
manterase a advocación e 
a imaxe seguirá ligada á 
memoria do antigo Ferrol 
Vello. Cabe lembrar que a 
Confraría outorgou este 
ano a Protección Civil o 
patronazgo do Cristo da 
Boa Morte. •

Tras o descanso do 
mes de agosto, as ir-

mandades penitenciais de 
Ferrol anunciaron entre 
setembro e o que leva-
mos de outubro a reper-
tura dos seus locais para 
a xestión de novas altas e 
outros preparativos cara a 
próxima Semana Santa.

A Confraría de Dolores 
abre a Casa de Irmandade 
-situada na rúa Madalena, 

199- os martes, de 18.30 
a 20.00h. A Mercé, pola 
súa banda, está tamén no 
seu local da rúa María os 
martes, de 18.00 a 20.00 
horas. As oficinas das 
Angustias abren os mar-
tes e os xoves, de 18.30 a 
20.30h, e as da Soidade os 
venres, de 19.15 a 20.30h. 
A Irmandade do Santo 
Enterro está a disposición 
de todas as persoas inte-
resadas a través do mail 
hermandadsantoentierro-
ferrol@gmail.com ou ben 
do número de teléfono 
650 50 22 79 para concer-
tar unha cita. •

A Confraría da Soidade estreará no ano 
2025 o novo Cristo da Boa Morte

As irmandades retoman a atención ao 
público e a xestión de novas altas

O escultor Jesús 
Cepeda xa realizou 
o San Pedro para a 
irmandade 

O recente falecemento 
de Manuela Alonso 

“Mimí” cargou de emo-
cións os actos organizados 
pola Confraría da Mercé 
con motivo da festividade 
da súa patroa. A irman-
dade celebrou un triduo 
desde o domingo 22 ata o 
martes 24 de setembro, a 
festividade da Mercé, e a 
tradicional procesión saíu 
á rúa tras a primeira misa. 

O Real Coro Toxos e 
Froles agasallou á Virxe, 
como é tradición, cantán-
dolle “María da Mercé” na 
porta da capela, mentres 
os portadores a arrolaban 
baixo o dintel. A conti-
nuación saíu a imaxe aos 
ombreiros, nunha solleira 
mañá, e iniciou o seu per-
corrido coa interpreta-
ción de “A morte non é o 
final” por parte de Acota-

ga, en homenaxe a Mimí. 
A Mercé levaba na man 
un pano negro, tamén no 
seu recordo.

Unha vez máis, como 
fai a irmandade merceda-
ria desde 2022, realizouse 
o percorrido que antiga-
mente facía a Virxe Bran-
ca. Avanzou a comitiva 
pola rúa María, cunha 

primeira petalada en can-
to deu os seus primeiros 
pasos por diante do Tirso 
e seguiu por Imeldo Co-
rral e a rúa Emilio Antón.  
A procesión detívose aos 
pés do convento das Es-
cravas, onde un confrade 
recolleu un ramo de flores 
do trono para facer unha 
ofrenda no interior da súa 

capela. No exterior rea-
lizouse un rezo e despois 
retomouse a marcha pola 
rúa Real e Arce ata a re-
tirada.

O arcipreste de Ferrol, 
Cándido Otero, predicou 
en todas as celebracións 
do triduo e acompañou ao 
obispo, Monseñor García 
Cadiñanos, na terceira e 
última, o día da festividi-
dade. Na segunda función 
celebrouse a admisión das 
novas damas terciarias e 
a beizón dos escudos da 
Orden Terceira da Mercé 
e, na última, unha ofren-
da floral da irmandade 
de Santa Rita de Xuvia. 
Nomeouse confrades de 
honra ás Escravas e, para 
rematar, entregáronse as 
flores do trono a cambio 
de donativos para a Coci-
ña Económica. •

O calendario de pro-
cesións de gloria do 

mes de setembro en Ferrol 
foi inaugurado xa no pri-
meiro domingo de mes, o 
día 8, co desfile en honra 
da Virxe do Socorro, a po-
pular “Parrocheira” como 
se lle coñece en referencia 
á súa relación coas peixei-

ras e as xentes do mar.
Desta volta realizouse 

un percorrido polas rúas 
máis antigas do barrio de 
Ferrol Vello -Mercé, Be-
nito Vicetto, San Francis-
co e a rúa do Cristo-, coa 
música da banda Agari-
mo, para embarcar a con-
tinuación en Curuxeiras 

para a procesión maríti-
ma. Fíxose a tradicional 
ofrenda floral na ría e no 
regreso o Toxos e Froles 

ofreceu un pequeno reci-
tal no interior da capela. 
A procesión pechou as 
festas da Parrocheira. •

A procesión da Mercé saíu cargada de 
emoción polo recordo de Manuela Alonso

A Virxe do Socorro 
percorreu as rúas máis 
antigas de Ferrol Vello

A irmandade servita 
celebrou en setem-

bro, como cada ano, o 
solemne triduo na honra 
da súa titular Nosa Señora 
dos Dolores coincidindo 
coa súa festividade. Os 
cultos tiveron lugar unha 
vez máis na concatedral 
de San Xiao, do venres 
13 ao domingo 15, coa 
imaxe da Virxe ataviada 
coa mesma roupaxe que 
levaba nunha icónica fo-
tografía que data de 1907. 
Tamén estreou unha nova 
perruca de pelo natural, 
de cor castaño, doada por 
unha devota.

O domingo, día da fes-
tividade de Dolores, a ir-
mandade sacou a imaxe 
en procesión ao terminar 
a eucaristía, que se cele-
brou acompañada das vo-

ces do Coro Diapasón. A 
comitiva foi, coa música 
da Banda Xove de Narón, 
pola rúa Iglesia, Sánchez 
Barcáiztegui, Real, Mén-
dez Núñez, María, Arce, 
Real, Sánchez Barcáizte-
gui e retirada de novo na 
concatedral. A procesión 
detívose para realizar un 
rezo diante da igrexa de 
Dolores, a sede canónica 
da irmandade, que segue 
pechada polas obras de 
restauración. 

O desfile minorou o 
paso ao chegar á capela 
mercedaria para saudar á 
nosa Señora dos Cativos, 
como tamén é costume 
facer durante as proce-
sións de Semana Santa, 
como expresión da ami-
zade que une ás dúas con-
frarías veciñas. •

A Virxe de Dolores recuperou as antigas 
roupaxes para celebrar a súa festividade

U nha representación 
da Xunta de Confra-

rías e Irmandades da Se-
mana Santa Ferrolá asis-
tiu na mañá do pasado 
15 de setembro á ofrenda 
e posterior procesión da 
Virxe dos Remedios, no 
santuario de Mondoñedo. 
O presidente, César Ca-
rreño, e o secretario, Fer-
nando Iguacel, xunto coa 

viceirmá da Mercé Ánge-
les Blanco participaron na 
tradicional homenaxe á 
patroa da localidade e da 
Diócese.

No acto, o bispo dio-
cesán, Fernando García 
Cadiñanos, pediu á Virxe 
dos Remedios que «siga 
animándonos na nosa ta-
refa de ser discípulos mi-
sioneiros. Que acompañe 

especialmente ás nosas 
familias, novas, enfermos 
e pobres. Que dea espe-

ranza aos axentes de pas-
toral neste novo curso que 
comeza». •

Na ofrenda e na procesión 
á Virxe dos Remedios

AIrmandade do San-
to Enterro confiou 

á empresa Art3D Sevilla, 
especializada e con moita 
experiencia neste tipo de 
traballos, a reprodución 
da antiquísima imaxe do 
Cristo do Desencravo. 
Durante este verán reali-
zouse xa o completo esca-
neado da talla orixinal, co 
que a continuación a em-
presa esculpirá con tecno-
loxía punteira a nova figu-
ra, en madeira de cedro.

Está por cerrar o nome 
do artista imaxineiro que 
realizará a policromía e o 
remate final do traballo. 
Antonio Sixto, o irmán 
maior, si puido confirmar 
que a nova figura non vai 

chegar a tempo para a Se-
mana Santa de 2025, polo 
que a irmandade todavía 
prevé empregar unha vez 
máis a imaxe que prota-
gonizou historicamente 
esta cerimonia en Ferrol. 

A antiga confraría das 
Benditas Ánimas do Pur-
gatorio realizou esta fun-
ción desde o século XVII 
ata 1912. A imaxe era in-
troducida na antiga urna 
para a procesión do Santo 

Enterro, porén a partir do 
ano 1892, cando chegaron 
o novo Cristo Xacente de 
Manuel Corgo e a urna 
de Urbano Anido, em-
pregouse exclusivamente 
para representar o Des-
cendemento da Cruz.

É unha das imaxes 
máis antigas da Semana 
Santa ferrolá, das que esti-
veron na vella parroquial 
de San Xiao, en Ferrol Ve-
llo. Na nova concatedral 
permaneceu esquecida, 
gardada na antiga urna 
baixo as bóvedas do tem-
plo, ata que se colocou no 
baptisterio e xa no Venres 
Santo de 2022 a función 
do Desencravo foi recu-
perada pola irmandade. •

Acidade de Sevilla 
acollerá do 4 ao 8 de 

decembro a segunda edi-
ción do Congreso Inter-
nacional de Irmandades e 
Piedade Popular, un even-
to de destacables propor-
cións ao que se espera 
asistan confrades e sacer-
dotes de todo o mundo, 
precisamente cando se 
cumpren 25 anos desde 
a celebración da primeira 
edición, que tamén foi na 
capital hispalense.

A cidade de Sevilla vai 
acoller un intenso progra-

ma, composto de confe-
rencias, actividades cul-
turais de todo tipo, actos 
de culto e unha procesión 
magna, o día 8, que será 
precedida doutros trasla-
dos e procesións nos que, 
entre outras, participarán 
as imaxes do Gran Poder, 
a Macarena e a Esperanza 
de Triana.

A Semana Santa de 
Ferrol, de interese turís-
tico internacional, vai 
participar nestas xorna-

das de encontro para o 
mundo confrade. Teñen 
previsto viaxar ata a cida-
de de Sevilla o presidente 
da Xunta de Confrarías, 
César Carreño, o secre-
tario, Fernando Iguacel, 
así como a irmá maior da 
Mercé, Helena Pena, e o 
arcipreste e delegado dio-
cesán de confrarías, Cán-
dido Otero, un grupo ao 
que de seguro se sumarán 
máis confrades doutras 
irmandades ferrolás. •

A empresa sevillana Art3D traballa xa  
na réplica do Cristo do Desencravo

Unha representación ferrolá asistirá ao II Congreso 
Internacional de Irmandades e Piedade Popular

F ernando Iguacel Selle 
(Ferrol, 1959) cumpriu 

neste 2024 medio século 
de confrade en Dolores, 
un fito perfecto para bo-
tar a vista atrás e repasar a 
traxectoria deste profesor 
do Tirso na Semana Santa 
Ferrolá. Gea Escolano al-
cumoulle o “eterno secre-
tario” con acerto, porque 
a súa cruz é tamén a súa 
principal virtude: alí onde 
vai, cumpre.  

 ▶ Como chegaches á 
Confraría de Dolores?

 ▶ Estudiei no Tirso e 
xa de neno fun un par 
de anos de monaguillo o 
Mércores Santo, coa Virxe 
Branca.  Así que entrei en 
Dolores, e cheguei man-
dando (risas) porque fun 
de organizador, o primei-
ro ano de Xesús Columna 
e o segundo, da Oración 
na Horta. E a partir de aí 
comecei a ocupar cargos 
na Xunta de Goberno, 
con 18 anos, primeiro con 
Demetrio Casares, e logo 
con Tito, con Juanjo, cos 
comisarios...

 ▶ Como era a vida na 
confraría daquela?

 ▶ Traballabamos no co-
rralón nunhas condicións 
bastante precarias, porque 
a uralita só cubría unha 
parte pequena e se viña a 
choiva mollábaste. Pero aí 
aprendín. Os que nos for-
mamos no corralón so-

mos doutra caste, temos 
unha experiencia que non 
todo o mundo ten..

 ▶ E fuches mordomo du-
rante moitos anos...

 ▶ Fun mordomo de Do-
lores durante 30 anos, pri-
meiro con San Xoán e o 
Cristo da Misericordia e 
despois coa Virxe de Do-
lores. Entón era distinto, 
non había tantos portado-
res, collíase ao que viña. 
De feito algún ano os tro-
nos menos importantes 
quedaron sen saír. 

 ▶ E agora? 
 ▶ Desde 2017 son orga-

nizador xeral. Nas proce-
sións de Dolores somos 
dous organizadores xe-
rais, Olga Vizoso e máis 
eu, e outros catro de sec-
tor. E cada terzo ten o seu. 
A organización das proce-
sións mellorou moito. Re-
cordo que no ano oitenta 

e pico saímos por primei-
ra vez cuns talkies enor-
mes, pesaban moitísimo 
e levaban unha antena 
que había que subir polo 
capuz para que collera a 
onda. Levabámola pega-
da ao cartón do capuchón 
por dentro e ía ata arriba 
de todo. Era curiosísimo!

 ▶ E tamén estás na Ir-
mandade do Santo Ente-
rro.

 ▶  Si, desde hai seis anos, 
animoume Tono e é ver-
dade que eu sempre fun 
de San Xiao. E tamén alí 
estiven de chanceler. Logo 
reformáronse os estatutos 
e o cargo non era compa-
tible, así que o deixei para 
seguir con César Carreño 
de secretario da Xunta de 
Confrarías.

 ▶ Xa viñas da Coordina-
dora de Confrarías ante-
rior.

 ▶  É curioso, porque na 
Coordinadora entrei por 
ser secretario de Dolores.   
Estiven 12 anos con Meca 
Arcos e os dez anos de 
César Carreño.

 ▶ A Coordinadora cam-
biou moito as cousas.

 ▶  Si, iso foi unha idea xe-
nial de Monseñor Gea Es-
colano, moi amigo meu. 
Cando marchou dedicou-
me un libro, e poñía “ao 
meu amigo Fernando, o 
eterno secretario”. Foi un 

acerto porque as confra-
rías se levaban mal e cada 
unha pedía as cousas por 
separado. Despois foi Iri-
sarri, cando estaba de al-
calde, o que nos chamou e 
propuxo que todas as sub-
vencións que daba o Con-
cello, á Coordinadora e a 
cada confraría, foran nun 
mesmo convenio. E así foi 
que a Coordinadora se 
encargou do reparto, que 
se acordou facer segundo 
o número de procesións.

 ▶ O de secretario é un 
posto moi executivo, de 
moito traballo.

 ▶ Eu o problema que 
teño é que alí onde estou 
intento cumprir. No Club 
de Campo levo 27 anos, 
na Cruz Vermella estiven 
28, nos Scouts 25… é di-
cir, que eu onde me meto 
adoito cumprir e estar 
tempo.

 ▶ Como ves a evolución 
da Paixón ferrolá? 

 ▶  Sempre digo que va-
loro moito o traballo da 
xente moza. Porque no 
corralón sempre estaba-
mos os rapaces, pero fixé-
monos maiores e xa había 
outros detrás. E agora 
pasa igual. Uns marchan, 
por circunstancias da 
vida… pero veñen outros. 
E tamén valoro moito a 
involucración das mulle-
res na Semana Santa, iso 
notouse moitísimo. •

“Alí onde estou sempre intento cumprir”
Fernando Iguacel, medio século de traballo pola Semana Santa Ferrolá



Con esta frase de San Juan de la Cruz quiero 
hacer eco del amor que sembró Mimí 
durante su vida terrena, ese mismo que 

todavía continúa dando fruto aún después de 
su nacimiento para la vida eterna a través de las 
innumerables muestras de cariño que a día de hoy 
seguimos recibiendo.

Amor que comenzaba siempre con una sonrisa 
y que perduraba a través de su vitalidad y fuerte 
carácter. Pero no hubo labor en la que ella no 
aportase su experiencia y buen hacer con tal de 
poder ayudar. Cabe destacar la disponibilidad 
que siempre tenía para consolar al sufriente, su 
mano estaba tendida al igual que la de Nuestra 
Señora de la Merced para romper las cadenas del 
dolor, la pobreza o la soledad.

Pero el amor que ella regalaba no sólo se 
experimentó en la caridad, sino también en la 
devoción a su adorada Virgen de la Merced, 

Señora y Redentora de Cautivos. Mimí no 
escatimaba ni en tiempo ni en esfuerzo para 
conseguir que la Señora Mercedaria estuviese 
siempre perfecta: enaguas almidonadas, manto 
cepillado, puntillas planchadas, corona y joyas 
brillantes... Un servicio y una entrega plena, su 
dedicación me atrevería a decir que ha sido su 
mayor ofrenda, porque partió hacia la Gloria aún 
pensando en los quehaceres de la Virgen.

La fuente de su amor era la Cruz; en el Redentor 
Mimí descansaba sus preocupaciones y miedos, 
confiaba en Él y junto a la ayuda de la Virgen 
trataba de seguirle en el camino de la vida. Hoy, 
lleno de esperanza, pienso que el Señor le está 
recompensando todo con el ABRAZO, ese abrazo 
paternal que es la VERDADERA VIDA.

Mimí, descansa en la paz del Señor, ese mismo 
que murió Crucificado para redimirnos de la 
muerte.

“Al atardecer de la vida  
me examinarán del amor” 

por Carlos de Arriba


